
КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
“2014 во вылӧ Коми Республикаса республиканскӧй сьӧмкудйысь меставывса сьӧмкудъяслы сьӧмкуд кредитъяс сетан пӧрадок 

вынсьӧдӧм йылысь” Коми Республикаса Веськӧдлан котырлӧн 2013 во ӧшым тӧлысь 20 лунся 518 №-а шуӧмӧ вежсьӧмъяс пыртӧм йылысь

Коми Республикаса Веськöдлан котыр шуис:

1. Пыртны “2014 во вылӧ Коми Республикаса республиканскӧй сьӧмкудйысь меставывса сьӧмкудъяслы сьӧмкуд кредитъяс сетан пӧрадок вынсьӧдӧм йылысь” Коми Республикаса Веськӧдлан котырлӧн 2013 во ӧшым тӧлысь 20 лунся 518 №-а шуӧмӧ вежсьӧмъяс содтӧд серти:
2. Тайö шуöмыс вынсялö сійöс примитан лунсянь.
Коми Республикаса Юралысьлысь

могъяс недыр олӧмӧ пӧртысь                                                          В. Гайзер

Сыктывкар

2014 вося рака тӧлысь 12 лун

95 №
Коми Республикаса Веськӧдлан котырлӧн

2014 во рака тӧлысь 12 лунся 95 №-а шуӧм дорӧ

СОДТӦД

“2014 во вылӧ Коми Республикаса республиканскӧй сьӧмкудйысь меставывса сьӧмкудъяслы сьӧмкуд кредитъяс сетан пӧрадок вынсьӧдӧм йылысь” Коми Республикаса Веськӧдлан котырлӧн 2013 во ӧшым тӧлысь 20 лунся 518 №-а шуӧмӧ пыртӧм
ВЕЖСЬӦМЪЯС
“2014 во вылӧ Коми Республикаса республиканскӧй сьӧмкудйысь меставывса сьӧмкудъяслы сьӧмкуд кредитъяс сетан пӧрадок вынсьӧдӧм йылысь” Коми Республикаса Веськӧдлан котырлӧн 2013 во ӧшым тӧлысь 20 лунся 518 №-а шуӧмын:
2014 во вылӧ Коми Республикаса республиканскӧй сьӧмкудйысь меставывса сьӧмкудъяслы сьӧмкуд кредитъяс сетан пӧрадокын (водзӧ – Пӧрадок), мый вынсьӧдӧма шуӧмӧн (содтӧд): 
1) Пӧрадокса I юкӧдын:

1) 1 пунктса медводдза абзац гижны тадзи:

“1.  Коми Республикаса республиканскӧй сьӧмкудйысь сьӧмкуд кредитъяс сетсьӧны Коми Республикаын муниципальнӧй районъяслӧн, кар кытшъяслӧн меставывса сьӧмкудъяслы (водзӧ – меставывса сьӧмкудъяс) сьӧмкуд ассигнованиеяс мында, кутшӧмъясӧс урчитӧма 2014 во вылӧ “2014 во вылӧ да 2015 да 2016 вояслӧн планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпасӧн тайӧ могъяс вылӧ Коми Республикаса республиканскӧй сьӧмкуд тырмытӧмлун сьӧмӧн могмӧдан ӧшмӧсъяс серти, сы лыдын:”;

2) 4 пунктса витӧд абзацын “(меставывса сьӧмкуд збыльмӧдігӧн кассаын недырся артмӧм орӧм” кывъяс бӧрын содтыны “да неминучаысь лоӧм колясъяс  бырӧдӧмкӧд йитчӧм рӧскод тупкӧм могысь сьӧмкуд кредит вылӧ” кывъяс;

1) 5 пунктса “б” пунктулын “(оланпас пыртан)” кывъяс киритны;
2) 6 пунктӧ содтыны татшӧм сюрӧса квайтӧд абзац: 

“Тайӧ пунктын индӧм подувъяс дырйи Коми Республикаса сьӧм овмӧс министерство бергӧдӧ колана меставывса асвеськӧдлан органлысь корӧмсӧ да сыкӧд сетӧм документъяссӧ Коми Республикаса сьӧм овмӧс министерствоӧ сетӧм корӧм да документъяс воӧмсянь 3 уджалан лунӧн.”;

3) 7 пункт гижны тадзи:

“7. Корӧм видлалӧм бӧртасъяс серти, тайӧ Пӧрадоклӧн II юкӧдса 4 пунктӧн урчитӧм кад кольӧм бӧрын – меставывса сьӧмкуд збыльмӧдігӧн кассаын недырся артмӧм орӧм да неминучаысь лоӧм колясъяс бырӧдӧмкӧд йитчӧм рӧскод тупкӧм могысь сьӧмкуд кредит вылӧ, либӧ тайӧ Пӧрадокса III юкӧдлӧн 1 пунктса мӧд абзацӧн урчитӧм кад кольӧм бӧрын – меставывса сьӧмкудйын тырмытӧмлун мыйтакӧ тупкӧм могысь сьӧмкуд кредит вылӧ,  3 уджалан лунӧн Коми Республикалӧн сьӧм овмӧсса министр примитӧ сьӧмкуд кредит сетӧм йылысь либӧ сетӧмын ӧткажитӧм йылысь помшуӧм.

Сьӧмкуд кредит сетӧмын ӧткажитӧмлы подулӧн лоӧ:

а) тайӧ Пӧрадоклӧн I юкӧдса 4 пунктӧн да II юкӧдса 6 пунктӧн урчитӧм юӧр, документъяс да материалъяс абутӧмлун либӧ найӧс абу тырвыйӧ петкӧдлӧм;

б) меставывса сьӧмкудйын мунан сьӧма во вылӧ вынсьӧдӧм ас чӧжӧс ыдждаысь унджык корана сьӧмкуд кредит;

в) Коми Республикаса республиканскӧй сьӧмкуд водзын водзынджык сетлӧм сьӧмкуд кредитъяс кузя нюжӧдӧм уджйӧз;
г) Коми Республикаса республиканскӧй сьӧмкуд йылысь оланпасӧн урчитӧм сьӧмкуд кредитъяс сетӧм вылӧ республиканскӧй сьӧмкуд тырмытӧм сьӧмӧн могмӧдан ӧшмӧсъясын сьӧмкуд ассигнование коляслӧн абутӧм либӧ тырмытӧмлун;

д) меставывса сьӧмкудлӧн да (либӧ) муниципальнӧй водзӧса сьӧмлӧн да (либӧ) муниципальнӧй водзӧса сьӧм могмӧдӧм вылӧ рӧскодлӧн медвылыс тшупӧда юкӧнын меставывса сьӧмкуд йылысь помшуӧмын Россия Федерацияса сьӧмкуд оланпастэчаслӧн тшӧктӧмъясӧ кутчысьтӧм;

е) муниципальнӧй водзӧса сьӧм могмӧдӧм вылӧ Россия Федерацияса сьӧмкуд системаса мукӧд сьӧмкудйысь да средствоысь сьӧмкуд кредитъяс кыскӧм да бырӧдӧм кузя меставывса сьӧмкудлӧн тырмытӧмлун сьӧмӧн могмӧдан ӧшмӧсъяс серти меставывса сьӧмкуд вынсьӧдӧм кузя помшуӧмын сьӧм ыдждалӧн абутӧмлун;

ж) меставывса сьӧмкуд збыльмӧдігӧн кассаын артмӧм недырся орӧм да неминучаысь лоӧм колясъяс бырӧдӧмкӧд йитчӧм рӧскод тупкӧм могысь сьӧмкуд кредит вылӧ “2014 во вылӧ да 2015 да 2016 вояслӧн планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпасӧн 2014 во вылӧ вынсьӧдӧм сьӧмкудкост трансфертъяс вуджӧдан кад вежӧм тшӧт весьтӧ меставывса сьӧмкудъяслӧн кассаын артмӧм орӧмъяс сьӧмӧн могмӧдӧмын позянлун. 

Колана меставывса асвеськӧдлан органлы сьӧмкуд кредит сетӧмын ӧткажитӧм йылысь помшуӧм примитӧм бӧрын тайӧ Пӧрадоклӧн II юкӧдса 4 пунктӧн либӧ III юкӧдлӧн 1 пунктса мӧд абзацӧн урчитӧм кад кольӧм бӧрын 3 уджалан лунӧн мӧдӧдсьӧ подулалӧм гижӧда ӧткажитӧм.”.

2. Пӧрадокса II юкӧдын:

1) 4 пунктын “неминучаысь лоӧм колясъяс бырӧдӧмкӧд” кыв бӧрын содтыны “, да содтӧд документ чукӧр, кутшӧмъясӧс индӧма II юкӧдса 6 пунктын неминучаысь лоӧм колясъяс бырӧдӧмкӧд йитчӧм рӧскод тупкӧм могысь сьӧмкуд кредитъяс вылӧ” кывъяс.

3. Пӧрадокса IV юкӧдын:

1) 1 пунктын:

а) “да уполномочитӧм меставывса асвеськӧдлан орган костын” кывъяс вежны “, уполномочитӧм меставывса асвеськӧдлан орган да сылӧн сьӧмӧн могмӧдан орган костын” кывъясӧн;

б) “кырымалӧм вылӧ уполномочитӧм органъясӧ” кывъяс вежны “корӧмсӧ мӧдӧдысь меставывса асвеськӧдлан органӧ,” кывъясӧн;

2) 5 пункт гижны тадзи:

“5. Кредит мынтан график серти урчитӧм кадӧ сьӧмкуд кредит мынтӧмын вермытӧм дырйи меставывса асвеськӧдлан органлы урчитӧм кадӧдз 10 уджалан лунысь оз сёрӧнджык быть колӧ мӧдӧдны Коми Республикаса сьӧм овмӧс министерствоӧ сьӧмкуд кредит мынтан кад вежӧм йылысь подулалӧм шыӧдчӧм. 

Коми Республикаса сьӧм овмӧс министерство видлалӧ меставывса асвеськӧдлан органлысь сьӧмкуд кредит мынтан кад вежӧм йылысь подулалӧм шыӧдчӧмсӧ Коми Республикаса сьӧм овмӧс министерствоӧ сылӧн воӧмсянь 3 уджалан лунӧн.

Сьӧмкуд кредит мынтан кад вежӧм йылысь подулалӧм шыӧдчӧм видлалан бӧртасъяс серти Коми Республикаса сьӧм овмӧс министерство тайӧ пунктса мӧд абзацын индӧм кадколастӧ примитӧ сьӧмкуд кредит мынтан кад вежӧм йылысь либӧ сьӧмкуд кредит мынтан кад вежӧмын ӧткажитӧм йылысь помшуӧм.
Сьӧмкуд кредит мынтан кад вежӧмын ӧткажитӧмлы подулӧн лоӧ:

а)  сьӧмкуд кредит мынтан кад вежӧмын коланлун вылӧ подулыс абу, мый индӧма подулалӧм шыӧдчӧмын;

б) сьӧмкуд кредит мынтӧм вылӧ меставывса сьӧмкудлӧн эм аспом прӧст сьӧм;
в) Коми Республикаса республиканскӧй сьӧмкудйын урчитӧм сьӧмкудкост трансфертъяс, кутшӧмъясӧс вынсьӧдӧма меставывса сьӧмкудлы 2014 во вылӧ “2014 во вылӧ да 2015 да 2016 вояслӧн планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпасӧн,  вуджӧдӧм вылӧ эм позянлун вежны кадсӧ. 

Примитӧма кӧ сьӧмкуд кредит мынтан кад вежӧмын ӧткажитӧм йылысь помшуӧм, меставывса асвеськӧдлан органлы, коді мӧдӧдіс корӧмсӧ, Коми Республикаса сьӧм овмӧс министерство мӧдӧдӧ ӧткажитӧмын помкаяс индӧмӧн подулалӧм вочакыв колана помшуӧм примитан лун бӧрын лунысь оз сёрӧнджык.

Примитӧма кӧ сьӧмкуд кредит мынтан кад вежӧм йылысь помшуӧм, колана помшуӧм примитан лунсянь 3 уджалан лунӧн Коми Республикаса сьӧм овмӧс министерство дасьтӧ сьӧмкуд кредит сетӧм йылысь водзынджык кырымалӧм сёрнитчӧм (артмӧдчӧм) дорӧ содтӧд артмӧдчӧм проект да мӧдӧдӧ сійӧс уполномочитӧм меставывса асвеськӧдлан органӧ кырымалӧм вылӧ.
Сьӧмкуд кредит мынтан кад вежсьӧ сӧмын мунысь сьӧм воӧ —  меставывса сьӧмкуд збыльмӧдігӧн кассаын недырся артмӧм орӧм да неминучаысь лоӧм колясъяс бырӧдӧмкӧд йитчӧм рӧскод тупкӧм вылӧ да сьӧмкуд кредитӧн 3 вося вӧдитчан кадӧ – меставывса сьӧмкудйысь тырмтӧмлун мыйтакӧ тупкӧм вылӧ.”. 
Холопова, 7541     

